Հունվարի ֆլեշմոբի խնդիրների լուծումներ
Երկրորդ մակարդակ

1․ Երեք պահեստ միասին ստացան ինչ-որ քանակի կարտոֆիլ։ Առաջին և երկրորդ պահեստները միասին ստացան 400տ, երկրորդ և երրորդ պահեստները միասին՝ 300տ, իսկ առաջինն ու երրորդը միասին՝ 440տ։ Քանի ՞ տոննա կարտոֆիլ ստացավ յուրաքանչյուր պահեստը։

Գումարենք առաջին և երկրորդ, երկրորդ և երրորդ պահեստների կարտոֆիլների քանակները, կստանանք՝

400+300=700 տ

Եթե հանենք առաջին և երրորդ պահեստների ստացած ապրանքները, կստանանք երկրորդ պահեստի ստացած ապրանքի կրկնապատիկը։ Բաժանելով երկուսի, կստանանք երկրորդ պահեստի ստացած կարտոֆիլի քանակը՝

700-440=260 տ

260:2=130 տ երկրորդ պահեստ

400-130=270 տ առաջին պահեստ

300-130=170 տ երրորդ պահեստ

Անի Ավագյան

Քանի որ տրված է յուրաքանչյուր երկու պահեստի կարտոֆիլի քանակների  գումարը, այդ բոլորը գումարենք իրար՝ 440 + 400 + 300 = 1140 կգ։ Սրացվածը բաժանենք երկուսի, որպեսզի իմանանք երեք պահեստներում միասին քանի կգ կարտոֆիլ կա։

1140 ։ 2 = 570

Եթե ընդհանուրից հանենք առաջինի և երկրորդի գումարը՝  570 – 400 =  170 կստանանք երրորդ պահեստի կարտոֆիլի քանակը։

Նույն ձևով կստանանք մյուս երկուսը՝    570 – 300 = 270 առաջին պահեստ, 570 – 440 = 130 երկրորդ պահեստ

Զարինե Փանյան

Պատասխան՝ առաջինը՝ 270 , երկրորդը՝ 130, երրորդը՝ 170

2․ Հեծանվորը 4 օրում անցավ 88կմ։ Ինչքա՞ն ճանապարհ էր անցել առաջին օրը, եթե հայտնի է, որ ամեն հաջորդ օրը նախորդ օրվա համեմատ 2կմ-ով քիչ էր անցել

Հեծանվորդը երկրորդ օրը անցել է 2կմ-ով քիչ  ճանապարհ, քան առաջին օրը: Երրորդ օրը հեծանվորդը անցել է 4կմ-ով, իսկ չորրորդ օրը՝ 6կմ-ով քիչ ճանապարհ առաջին օրվա համեմատ:

Մենք կարող ենք հավասարեցնել երկրորդ, երրորդ և չորրորդ օրվա անցած ճանապարհները առաջին օրվա անցած ճանապարհին՝ 88+2+4+6=100: Այսպիսով հեծանվորդը առաջին օրը անցել է 100:4=25 կմ:

Մենուա Հարությունյան

25+23+21+19=88կմ

Տաթև Մկրտչյան

Պատասծան՝ 25կմ։  

3․ Միքայելն, Անին և Արշակը միաժամանակ սկսեցին մրցել 100մ երկարություն ունեցող ուղիղ վազքուղով։ Երբ Անին տեղ հասավ, Արշակը նրանից 10մ էր հետ, իսկ երբ Արշակը տեղ հասավ, Միքայելը նրանից 10մ էր հետ։ Քանի մետր էր Միքայելը հետ Անիից, երբ Անին տեղ հասավ։
Երբ Արշակը տեղ հասավ, Միքայելն անցել էր 90 մետր։ Դա նույնն է, որ Արշակի ամեն 10 մետր անցնելուց Միքայելը վազում էր 9 մետր։ Այսինքն, երբ Արշակը անցել էր 9 հատ 10  մետր՝ 90 մետր, Միքայելն անցել էր 9 հատ 9 մետր։ Խնդրի պայմանից տեսնում ենք, որ Արշակը 90 մետր անցել էր այն ժամանակ, երբ Անին տեղ էր հասել։ Հետևաբար Անիի տեղ հասնելու ժամանակ Միքայելն անցել էր 81 մետր։

Ջուլիետա Քերոբյան

Պատասխան՝ 19։
4․ Պահանջվում է 33մ երկարությամբ պարանը կտրել այնպիսի երկու մասի, որ կարճ կտորի երկարությունը դեցիմետրերով հավասար լինի երկար կտորի երկարությանը՝ մետրերով։ Գտեք երկար կտորի երկարությունը մետրերով։

1մ = 10 դմ

33մ = 330 դմ

30մ + 30դմ = 33մ = 330դմ

Միլենա Սիմոնյան

Նախ սովորողների հետ վերհիշեցինք երկարության չափման միավորները՝

1մ =10դմ

33մ=330դմ:

Քանի որ պարանի կարճ  կտորի երկարությունը դեցիմետրերով հավասար է  երկար կտորի երկարությանը՝ մետրերով, իսկ  1  մետրը  10 դեցիմետր է, ուստի  եթե 

կարճ  կտորի երկարությունը  համարենք  1 մաս,  ապա  երկար կտորի երկարությանը  կլինի 10 մաս: Մասերը  կարող ենք պատկերել հատվածների միջոցով՝

Այսպիսով՝   330 դեցիմետր  երկարությամբ պարանը բաժանել  ենք  10+1=11 մասի:

[image: image1.png]


Կարճ կտորը՝  1 մասը,  կլինի   330:11=30 (դմ), ուստի երկար  կտորը կլինի 30 մետր:

Սովորողների  մի մասը միանգամից  նկատել  էր, որ քանի  որ   33մ=330 դմ, իսկ 330դմ=300դմ+30դմ=30մ+30դմ, ուստի  երկար կտորի երկարությունը մետրերով կլինի 30:

Գրետա Բակունց

Քանի որ 1մ=10դմ,ապա 33մ=330դմ

Ուստի 33մ կարող ենք ներկայացնել հետևյալ կերպ 30մ, 30դմ:

Պատ՝.30մ, 30դմ

Շողիկ Զեյնալյան

Պատասխան՝ 30։
5․ Գրե՛ք բոլոր այն եռանիշ թվերի քանակը, որոնց միավորների կարգում 6 թվանշանն է, իսկ տասնավորների և հարյուրավորների կարգում գրված թվանշանների գումարը հավասար է միավորների կարգում գրված թվանշանին։
Վերցնենք abc եռանիշ թիվը, քանի որ միավորների կարգում գրված է 6 թվանշանը, ապա եռանիշ թիվը կարող ենք ներկայացնել ab6 տեսքով։ a-ի և b-ի փոխարեն տեղադրենք այնպիսի թվանշաններ, որոնց գումարը լինի 6:

156, 516, 246, 426, 336, 606

Անի Ավագյան

Սովորողների հետ եռանիշ թիվը գրեցինք աստղանիշների տեսքով՝ * * *

Հետո ըստ խնդրի պայմանի միավորների կարգում գրեցինք 6՝    * * 6

Այնուհետև սկսեցինք մտածել, թե որ երկու թվերի գումարն է տալիս 6

2+4=6

4+2=6

1+5=6

5+1=6

6+0=6

3+3=6

Այնուհետև սկսեցինք այդ թվերը տեղադրել եռանիշ թվի մեջ՝ 246, 426, 156, 516, 606, 336

Վերցրեցինք նաև 3-ի կրկնության դեպքը, քանի որ խնդիրը դա չէր բացառել, իսկ քանի որ թիվը 0-ով չի սկսվում բացառեցինք 066 տարբերակը։ 

Աննա Պետրոսյան

Քանի որ հարյուրավորների և տասնավորների կարգում գրված թվանշանների գումարը պետք է լինի 6, հետևաբար ունենք հետևյալ թվերը ՝ 

6 + 0 = 6             3 + 3 = 6

1 + 5 = 6 

5 + 1 = 6

4 + 2 = 6

2 + 4 = 6

Կունենանք հետևյալ թվերը ՝ 

606       426

156       246

516       336

Լյովա Սարգսյան

Պատասխան՝ 6։
6․ Երբ հայրս 31 տարեկան էր, ես 8 տարեկան էի, իսկ այժմ  նա ինձանից երկու անգամ մեծ է։ Ես այժմ քանի՞ տարեկան եմ։

Հայրս ինձանից մեծ է 23 տարով՝ 31-8=23:

Եթե նա ինձանից 2 անգամ մեծ պետք է լինի ապա նա պետք է լինի 46 տարեկան, իսկ ես 23 տարեկան։

Անի Միրզոյան

Պատասխան՝ 23։
7․ Մի քանի սովորողներ կանգնեցին շրջանաձև: Պարզվեց, որ յուրաքանչյուր սովորողի հարևանները կա՛մ երկուսն էլ աղջիկ են, կա՛մ երկուսն էլ տղա: Քանի՞ աղջիկ կանգնեց, եթե տղաները 5-ն են:
Խնդիրը կլուծենք գործնականում։ 5 տղա կբռնենք իր ձեռք ձեռքի և կկազմեն շրջան։ Այնուհետև նրանցից յուրաքանչյուր երկուսի միջև տեղում կկանգնի 1 աղջիկ։ Կնկատենք, որ յուրաքանչյուր սովորողի աջ և ձախ կողմերում կամ երկուսն էլ տղա են, կամ երկուսն էլ աղջիկ։ Այդպես կլինի 5 աղջիկ, 5 տղա։ Ներքևի նկարում կապույտ շրջանակով տղաներն են, վարդագույնով՝ աղջիկները։

Սմբատ Պետրոսյան

Այս խնդիրն ունի երկու լուծում։ 

Առաջին դեպքում ենթադրենք, որ այդ 5 տղաներից մեկի հարևանները տղաներ են, հետևաբար յուրաքանչյուր տղայի հարևանները էլի կլինեն տղաներ, ուրեմն այս դեպքում շրջանի մեջ աղջիկներ չեն լինի։ 

Մյուս դեպքում ենթադրենք, որ մի տղայի հարևանները աղջիկներ են, այս դեպքում տղաներն ու աղջիկները մեկումեջ կանգնած կլինեն, և ամեն մի տղայի կողքին մեկ աղջիկ կանգնած կլինի, հետևաբար 5 աղջիկ կլինի շարքում։

Զարինե Փանյան

Սկզբում շրջանաձև փորձենք դասավորել հինգ տղաներին (նկար ա) նարնջագույն շրջանների տեսքով)։ Նկատում ենք, որ ամեն սովորողի հարևանները երկուսն էլ տղաներ են, ինչը բավարարում է խնդրի պահանջին։ Ուրեմն ոչ մի աղջիկ չկանգնեց այս դեպքում

Երկրորդ դեպքում աղջիկներին դասավորենք տղաների արանքում մեկական, որ ամեն տղայի երկու հարևանները երկուսն էլ աղջիկ լինեն (նկար բ)- ում՝ կանաչ շեղանկյունների տեսքով)։ Ստացվեց, որ հինգ աղջիկ կանգնեցին շարքում:

Ջուլիետա Քերոբյան

Պատասխան՝ 5 կամ 0։
8․ Արամը գումարեց ընթացիք շաբաթվա շաբաթ և կիրակի օրերի ամսաթվերը և ստացավ՝ 27։ Ի՞նչ կստանար Արամը, եթե գումարեր այդ շաբաթվա մնացած օրերի ամսաթվերը։
Քանի որ ընթացիք շաբաթվա շաբաթ և կիրակի օրերի ամսաթվերի գումարը հավասար է 27-ի (այդ թվերը հաջորդական են),ապա այդ ամսվա շաբաթ օրը եղել է ամսի 13-ը, իսկ ամսի 14-ը եղել է կիրակի: Շաբաթվա մնացած 5 օրերի ամսաթվերի գումարը հավասար կլինի՝ 12+11+10+9+8=50 :

Մենուա Հարությունյան

27 - 1 = 26

26 : 2 = 13 (շաբաթ)

13 + 1 = 14 (կիրակի)

Ուրբաթ - 12

Հինգշաբթի - 11

Չորեքշաբթի - 10

Երեքշաբթի - 9

Երկուշաբթի - 8

12 + 11 + 10 + 9 + 8 = 50

Միլենա Սիմոնյան

Քանի որ ընթացիք շաբաթվա շաբաթ և կիրակի օրերի ամսաթվերի գումարը  27 է, իսկ այդ օրերը իրար հաջորդող օրեր  են, ուստի  սովորողների մի մասը արագ  կռահեց, որ 27=13+14, իսկ մյուս մասը գտավ քայլերով՝

27-1=26 

26:2=13

13+1=14: 

Այսպիսով՝ սովորողները նկատեցին, որ շաբաթ օրվա ամսաթիվը 13 էր, իսկ կիրակի օրվանը՝  14:

Քանի որ 1 շաբաթը կազմված է  7 օրից,  կիրակի  օրվա ամսաթիվը  14 է,  իսկ շաբաթ  օրվանը՝ 13, ուստի  սովորողները արագ  գտան այդ ընթացիք  շաբաթվա մյուս   օրերի ամսաթվերը՝  ուրբաթ՝ 12,  հինգշաբթի՝ 11,  չորեքշաբթի՝10,  երեքշաբթի՝ 9,  երկուշաբթի՝ 8:

Այսպիսով՝  այդ շաբաթվա մնացած օրերի ամսաթվերի գումարը 8+9+10+11+12=50 է:

Գրետա Բակունց

Պատասխան՝ 50։
9․ Արսենը, Բաբկենը, Գագիկը, Դավիթը, Երվանդը և Զավենը զառ են գցում։ Յուրաքանչյուրի գցած թիվը տարբերվում է մնացածից։ Արսենի թիվը երկու անգամ մեծ  Բաբկենի թվից։ Արսենի թիվը երեք անգամ մեծ է Գագիկի թվից։ Դավիթի թիվը չորս անգամ մեծ է Երվանդի թվից։ Ի՞նչ թիվ է գցել Զավենը։
Նախ սովորողների հետ հիշեցինք, թե զառը ինչ տեսք ունի և որոնք են այն թվերը, որոնք կարող են մեզ հանդիպել զառը նետելիս՝   1, 2, 3, 4, 5, 6։ 

Արսենի թիվը երկու անգամ մեծ  Բաբկենի թվից՝  այս պահանջի համար առանձնացրինք 4։ 2 և 6։3  թվերը 

Արսենի թիվը երեք անգամ մեծ է Գագիկի թվից՝  այս պահանջի համար առանձնացրինք 6  և 2  թվերը, միակ տարբերակը, այսինքն վերևում պետք է բացառել Արսենի մոտ 4, 2, 3, թվերը ընկնելու հավանականությունը 

Դավիթի թիվը չորս անգամ մեծ է Երվանդի թվից՝ միակ տարբերակը 4 և 1

Ուստի ստացվեց այսպես՝ Արսեն – 6  Բաբկեն -3  Գագիկ – 2  Դավիթ-4  Երվանդ-1

Իսկ Զավենին մնաց 5 թիվը։

Աննա Պետրոսյան

Մենք գիտենք, որ զառի նիստերում նշված են 1-ից մինչև 6 թվերը:

Քանի որ Դավիթի թիվը չորս անգամ մեծ է Երվանդի թվից հետևաբար Դավիթի թիվը 4-ն է , իսկ Երվանդինը 1 (ավել լինելու պարագայում չի ստացվի, քանի որ եթե լինի 2 ապա 2 x 4 = 8, որը կգերազանցի 6-ը):

Քանի որ Արսենի թիվը երեք անգամ մեծ է Գագիկի թվից կունենանք, որ Արսենի թիվը 6 է , իսկ Գագիկինը 2: Քանի որ Արսենի թիվը 2 անգամ մեծ է Բաբկենի թվից , կունենանք 6 : 2 = 3 (Բաբկենի թիվ ):

Հետևաբար կարող ենք պնդել , որ Զավենի թիվը 5 է

Լյովա Սարգսյան

Զառի վրա պատկերված են 1-6 թվերը։ Առկա են հետևյալ պնդումները․
· Արսենի թիվը երկու անգամ մեծ  Բաբկենի թվից (1)

· Արսենի թիվը երեք անգամ մեծ է Գագիկի թվից (2)

· Դավիթի թիվը չորս անգամ մեծ է Երվանդի թվից (3)

(1) և (2) պնդումներից ստացվում է, որ Արսենի գցած թիվը ինչ որ թվի կրկնապատիկն է և միաժամանակ մեկ այլ թվի եռապատիկ է։ Զառի վրա այդ թիվը 6-ն է, որը 3-ի կրկնապատիկն է և 2-ի եռապատիկը։ Այսպիսով՝ Արսենի գցած թիվը 6-ն է, Բաբկենինը՝ 3-ը, իսկ Գագիկինը՝ 2-ը։

Քանի որ զառի վրա չի կարող պատկերվել 6-ից մեծ թիվ, ապա (3)-րդ պնդումից հետևում է, որ Դավիթի թիվը 4-ն է, իսկ Երվանդինը՝ 1-ը։

Այսպիսով՝ Զավենի գցած թիվը 5-ն է։

Ելենա Օհանյան

Գրենք խնդրի պայմանները․
· յուրքանչյուրի գցած թիվը տարբերվում է մնացածից՝ 1, 2, 3, 4, 5, 6

· Արսենի թիվը երկու անգամ մեծ է Բաբկենի թվից

· Արսենի թիվը երեք անգամ մեծ է Գագիկի թվից

· Դավիթի թիվը չորս անգամ մեծ է Երվանդի թվից

Երկրորդ և երրորդ պայմաններից հետևում է, որ Արսենի թիվը բաժամվում է և՛2-ի, և՛ 3-ի։ Այսինքն, Արսենի թիվը 6-ն է։ Երկրորդ պայմանից հետևում է, որ Բաբկենի թիվը 3- է։ Երրորդ պայմանից հետևում է, որ Գագիկի թիվը 2-ն է։ Մնացին 1, 4, 5 թվերը։ Չորրորդ պայամնից հետևում է, որ Դավիթի թիվը 4-ն է, Երվանդինը՝ 1-ը։ Զավենին մնաց 5-ը
Գևորգ Հակոբյան

Պատասխան՝ 5։

10․ Նկարի շրջանակներից երեքում Արամը գրել է 6, 7 և 8 թվերը։ Մնացած շրջանակներում նա պետք է գրի 1, 2, 3, 4 և 5 թվերն այնպես, որ քառակուսու յուրաքանչյուր կողմի վրա գրված թվերի գումարը հավասար լինի 13-ի։ Այդ դեպքում  որքա՞ն կլինի մոխրագույն շրջանակներում գրված թվերի գումարը։
Մոխրագույն շրջանակներում գրված թվերի գումարը կլինի 5+2+8+1=16

Անի Միրզոյան

8+2+5+1=16

Շողիկ Զեյնալյան

Մոխրագույն շրջանակներում գրված թվերի գումարը ըստ նկարի կլինի՝  8+2+5+1=16

Իննա Իսրայելյան

Ունենք չորս եռյակ, յուրաքանչյուրի գումարը՝ 13։ Միասին կլինի 52։ Այդ գումարում 1, 2, 3, 4, 5, 6, 7, 8 թվերի և անկյուններում գրված թվերի գումարն է։ 1+2+3+4+5+6+7+8=36։ Անկյուններում գրված թվերի գումարը կլինի 16։ Մի անկյունում գրված է 8, նշանակում է, որ մյուս երեք անկյուններւմ գրված թվերի գումարը 8 է։
Գևորգ Հակոբյան

Պատասխան՝ 16։
